
KËRKESË PËR INFORMIM DHE STANDARD TRANSPARENCE 

 Mbi Shoqëri Tregtare që krijojnë të Drejta Kontraktore dhe Pasurore me Palë Shtetin 

Shqiptar 

 

Drejtuar: Kryeministrisë KM, Koordinatori për të Drejtën e Informimit 

Nga:  Instituti Shqiptar i Shkencave OJF, promotor Open Data Albania  

  Rrjeti pёr Raportimin e Krimit tё Organizuar dhe Korrupsionit nё Shqipëri 

  Qendra Shqiptare pёr Kërkime Ekonomike ACER   

Data:  12 Korrik 2024 

Lënda: Kërkohet Informacion dhe Transparence në Akte që krijojnë të Drejta Kontraktore dhe 

Pasurore me Palë Shtetin Shqiptar 

 

E nderuar zonja Merita Bundo, 

Koordinatore për të Drejtën e Informimit dhe Konsultimit Publik në Kryeministri, 

 

Tre organizata të shoqërisë civile, të angazhuara në çështje që lidhen me Transparencën, 

Antikorruspion, Qeverisjen e Mirë dhe Raportimin kundër Krimit të Organizuar dhe Korrupsionit, e 

konkretisht: 

- Organizata Instituti Shqiptar i Shkencave, promotor e Open Data Albania me drejtore 

ekzekutive Aranita Brahaj, 

- Organizata Rrjeti pёr Raportimin e Krimit tё Organizuar dhe Korrupsionit nё Shqipëri me 

drejtore ekzekutive Lindita Çela 

- Qendra Shqiptare për Kërkime Ekonomike ACER me drejtor ekzekutiv zotin Zef Preçi, 

 

Janë njohur përmes Web-Faqes së Këshillit të Ministrave mbi Vendimmarrje për tre akte si vijon: 

- Vendim Nr. 427, datë 26.06.20241 Për Autorizimin e Autoritetit Portual Durrës për të 

Negociuar Drejtpërdrejtë dhe të Ligjir Marrëveshje Konsulence me Subjekt Ndërkombëtar 

- Vendim Nr. 402, datë 19.06.20242 Për Autorizimin e Ministrit të Drejtësisë të Negociojë 

Drejtpërdrejtë me Subjektin Ndërkombëtar G37 Chambers, Për ofrimin e Shërbimit të 

Konsulencës për Analizimin dhe Vlerësimin e Fushave të Rekomandimeve Prioritare në 

Luftën Kundër Kriminalitetit dhe për Hartimin e Metodologjisë për Mënyrën e Vlerësimit e 

të Ndjekjes në Vazhdimësi të Zbatimit të Këtyre Rekomandimeve. 

- Vendim nr. 327, datë 29.05.20243 Për Autorizimin e Ministrit të Drejtësisë dhe të Ministrit të 

Shtetit për Administratën Publike dhe Antikorruspion të Negociojnë Drejtpërdrejtë me 

Subjektin Ndërkombëtar Boston Counslating Group për Ofrimin e Shërbimit të Konsulencës, 

për Identifikimin e Mekanizmave Eficientë për të Nxitur më tej Luftën Kundër Korrupsionit 

dhe Mundësinë e Përdorimit të Inteligjencës Artificiale(IA) për Këtë Qëllim. 

 

Ne konstatojmë se në Përmbajte të akteve Vendim i Këshillit të Ministrave, mungon informacioni i 

detyrueshëm ligjor për të Identifikuar Subjekte Shoqëri Tregtare për të cilat bën rregullim dhe 

autorizim akti (VKM). Konkretisht shoqëritë tregtare duhet te identifikohen më të dhëna si: 

                                                           
1 Për autorizimin e Autoritetit Portual Durrës për të negociuar drejtpërdrejt dhe për të lidhur marrëveshje konsulence me subjekt 
ndërkombëtar (aksesdrejtesi.al)  
2 https://aksesdrejtesi.al/dokumenta/1720694351vendim-2024-06-19-402.pdf  
3 Për autorizimin e Ministrit së Drejtësisë dhe të Minsitrit të Shtetit për Administratën Publike dhe Antikorrupsionin të negociojnë 
drejtpërdrejt me subjektin ndërkombëtar Boston Consulting Group (BCG) për ofrimin e shërbimit të konsulencës, (aksesdrejtesi.al)  

https://aksesdrejtesi.al/dokumenta/1720693596vendim-2024-06-26-427%20(1).pdf
https://aksesdrejtesi.al/dokumenta/1720693596vendim-2024-06-26-427%20(1).pdf
https://aksesdrejtesi.al/dokumenta/1720694351vendim-2024-06-19-402.pdf
https://aksesdrejtesi.al/dokumenta/1717596461vendim-2024-05-29-327.pdf
https://aksesdrejtesi.al/dokumenta/1717596461vendim-2024-05-29-327.pdf


- Emri Juridik (jo ai tregtar) 

- Regjistri i Biznesit ku janë Regjistruar 

- Numri i Identifikimit NIPT (NUIS) 

- Përfaqësuesi  

- Adresa e Selisë 

Në asnjërën nga VKM të sipër shënuara nuk janë referuar saktë të dhënat që janë të detyrueshme me 

Ligj për identifikim të një subjekti tregtar shoqëri tregtare. 

 

Sa më lart, dhe duke qenë se secila VKM nuk referon saktë Subjektit Përfitues nga Akti, më lejoni të 

Parashtroj Kërkesën për Informim si vijon: 

 

Aksesin në Informim mbi të dhëna të detyrueshme për Identifikim Publik (konkretisht informacion 

mbi Regjistri i Biznesit ku janë Regjistruar; Numri i Identifikimit NIPT apo NIUS; Përfaqësuesi dhe 

Adresa e Selisë), pёr tre Subjektet Tregtare të shënuara në VKM-të e sipërshënuara dhe konkretisht: 

- Boston Consulting Group BCG (VKM Nr. 327 datë 16.06.2024) 

- G37 Chambers (VKM Nr. 402 datë 19.06.2024) 

- Roual Haskoning DHV (VKM Nr. 427 datë 26.06.2024) 

 

Gjithashtu organizatat shprehin shqetësim dhe gjykojnë se Këshilli i Ministrave duhet të referojë qartë 

të dhënat të Subjekteve që janë pjesë e akteve nënligjore, të dhëna që nuk përbëjnë sekret tregtar. 

Theksojmë edhe një herë se me detyrim ligjor për publikim  janë te dhëna si Emri Juridik (jo ai 

tregtar), NIPT (NUIS) apo numër identifikimi, Regjistri Tregtar i Huaj ku subjekti është i regjistruar, 

emri i përfaqësuesit dhe adresa e Selisë së Biznesit. 

 

Mbetemi në pritje të Plotësimit të Kërkesës për Informim dhe po njësoj me shpresë se Standardi i 

Transparencës mbi të dhënave identifikuese në aktet nënligjore më karakter individual do të trajtohet 

me kujdes në të ardhmen në akte që krijojnë: a. të drejta kontraktimi, b. të drejta reale pasurore dhe 

c. të drejta përfaqësimi me Qeverinë dhe Autoritetet Shqiptare. 

 

Me respekt 

 

Aranita Brahaj 

Drejtore Ekzekutive - Instituti Shqiptar i Shkencave AIS 

Email: aranita.brahaj@ais.al  

 

Lindita Çela 

Drejtore Ekzekutive - Rrjeti pёr Raportimin e Krimit tё Organizuar dhe Korrupsionit nё Shqipëri 

Email: lindita.cela@shteg.org  

 

Zef Preçi 

Drejtor Ekzektuiv - ACER Qendra Shqiptare pёr Kërkime Ekonomike ACER 

Email: zef.preci@gmail.com  

